
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՐՏԻ 31-Ի N406-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	04․02․2023թ.

	
	N01/2-3/1704-2023

	Հայաստանի Հանրապետության կառավարության 2022 թվականի մարտի 31-ի թիվ 406-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք հետևյալը:
ՀՀ հարկային օրենսգրքի 288-րդ հոդվածի՝
1) 9.1-րդ մասի համաձայն՝ Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպության կողմից Հայաստանի Հանրապետության անհատ ձեռնարկատեր կամ նոտար չհանդիսացող ֆիզիկական անձին էլեկտրոնային ծառայության մատուցման դեպքում ոչ ռեզիդենտ կազմակերպությունը հարկային մարմնում հաշվառվում է Կառավարության սահմանած կարգով,
2) 9.2-րդ մասի համաձայն՝ ապրանքների էլեկտրոնային առևտրի շրջանակներում առևտրի էլեկտրոնային հարթակը շահագործող՝ Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպության կամ անհատ ձեռնարկատիրոջ կողմից անհատ ձեռնարկատեր կամ նոտար չհանդիսացող ֆիզիկական անձին ապրանքների մատակարարման դեպքում ոչ ռեզիդենտ կազմակերպությունը կամ անհատ ձեռնարկատերը հարկային մարմնում հաշվառվում է Կառավարության սահմանած կարգով:
Այս առումով, հայտնում ենք, որ նախագծի 1-ին կետի 1-ին ենթակետով կատարվող փոփոխությունների ձևակերպումներից ստացվում է այնպես, որ նախագիծը վերաբերում է նաև ոչ ռեզիդենտ անհատ ձեռնարկատերերի կողմից էլեկտրոնային ծառայություններ մատուցելու դեպքերում ավելացված արժեքի հարկի գումարների` պետական բյուջե վճարմանը:
Հաշվի առնելով վերոգրյալը՝ հնարավոր տարընկալումներից խուսափելու նպատակով առաջարկում ենք համապատասխան հստակեցումներ կատարել նախագծի 1-ին կետի 1-ին ենթակետով կատարվող փոփոխությունների ձևակերպումներում:
	
Ընդունվել է։
ՀՀ հարկային օրենսգրքի 70-րդ հոդվածի 2-րդ մասի 5-րդ կետով սահմանված կարգավորումներին համապատասխան ԱԱՀ հաշվարկում ու վճարում է`
1) Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպությունը` անհատ ձեռնարկատեր կամ նոտար չհանդիսացող ֆիզիկական անձին էլեկտրոնային ծառայություն մատուցելու դեպքում, 
2) առևտրի էլեկտրոնային հարթակը շահագործող՝ Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպությունը կամ անհատ ձեռնարկատերը` էլեկտրոնային առևտրի շրջանակներում անհատ ձեռնարկատեր կամ նոտար չհանդիսացող ֆիզիկական անձին ապրանքներ մատակարարելու դեպքում:
Հաշվի առնելով նշված կարգավորումները՝ նախագծում կատարվել են համապատասխան հստակեցումներ։

	2. ՀՀ էկոնոմիկայի նախարարություն
	06․02․2023թ.

	
	N 01/1980-2023

	Հայաստանի Հանրապետության կառավարության 2022 թվականի մարտի 31-ի N406-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ առաջարկություններ չկան՝ հաշվի առնելով, որ դրանով առաջարկվում է Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպության կամ անհատ ձեռնարկատիրոջ կողմից էլեկտրոնային առևտրի շրջանակներում ֆիզիկական անձանց ապրանքների մատակարարումից հաշվարկված ԱԱՀ-ի գումարների պետական բյուջե վճարման մասով կիրառել Կառավարության արդեն իսկ գործող որոշմամբ սահմանված կարգը։
	Ընդունվել է ի գիտություն։

	3. ՀՀ բարձր տեխնոլոգիական արդյունաբերության նախարարություն
	31.01.2023թ.

	
	N 01/17.1/783-2023

	Հայաստանի Հանրապետության կառավարության 2022 թվականի մարտի 31-ի N 406-Ն որոշման մեջ փոփոխություններ և լրացում կատարելու մասին Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	4. ՀՀ կենտրոնական բանկ
	31.01.2023թ.

	
	N 15.1-07/85-23

	Հայաստանի Հանրապետության կառավարության 2022 թվականի մարտի 31-ի թիվ 406-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	4. ՀՀ արդարադատության նախարարություն
	01.03.2023թ.

	
	N 01/27.2/10508-2023

	1. Հայաստանի Հանրապետության կառավարության 2022 թվականի մարտի 31-ի N406-Ն որոշման մեջ փոփոխություններ և լրացում կատարելու մասին Հայաստանի Հանրապետության կառավարության որոշման նախագծում (այսուհետ՝ Նախագիծ) վերնագրից առաջ «2022» թիվն անհրաժեշտ է փոխարինել «2023» թվով:
	Ընդունվել է։
Նախագծում կատարվել է համապատասխան փոփոխություն

	2. Նախագծի 1-ին կետի 2-րդ ենթակետով խմբագրվող 1-ին կետում տեքստից առաջ անհրաժեշտ է լրացնել «1.» թիվը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Նույն դիտողությունը վերաբերում է նաև Նախագծի 1-ին կետի 3-րդ ենթակետի բ. պարբերությամբ խմբագրվող 1-ին կետին:
	Ընդունվել է։
Նախագծի 1-ին կետի 2-րդ ենթակետով խմբագրվող 1-ին կետում կատարվել են համապատասխան փոփոխություններ, ինչպես նաև հստակեցվել են նախագծի 1-ին կետով նախատեսվող կարգավորումները:

	3. Նախագծի 1-ին կետի 3-րդ ենթակետի ա. պարբերությամբ խմբագրվող վերնագրում «ՀԱՅԱՍՏԱՆԻ» բառից առաջ անհրաժեշտ է լրացնել «ԿԱՐԳ» բառը:
	Ընդունվել է։
Նախագծում կատարվել է համապատասխան հստակեցում

	4. Նախագծի 1-ին կետի 3-րդ ենթակետի գ. պարբերությունում «ապրանքների»» բառից հետո անհրաժեշտ է լրացնել «բառերը» բառը:
	Ընդունվել է։
Նախագծում կատարվել է համապատասխան փոփոխություն



